ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ՄԱՅԻՍԻ 21-Ի N 771-Լ ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ»
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

1. Իրականացման անհրաժեշտությունը և նպատակը
          Իրավական ակտի ընդունումը պայմանավորված է տնտեսական երկարաժամկետ զարգացմանն ուղղված ծրագրերի շրջանակում ներդրումների իրականացման պետության կողմից կազմակերպություններին ֆինանսավորելու գործընթացում առկա վարչարարության և ժամկետների կրճատման, ինչպես նաև Ֆինանսատնտեսական նախարարական կոմիտեի 21.05.2024 թվականի նիստի N ԿԱ/160-2024 արձանագրության 22-րդ կետով տրված հանձնարարականների կատարման անհրաժեշտությամբ։
[bookmark: _GoBack]	Բացի այդ, «Հայաստանի պետական հետաքրքրությունների ֆոնդ» փակ բաժնետիրական ընկերության 2024 թվականի հունիսի 14-ի Խորհրդի նիստում քննարկվել է «Հայաստանի պետական հետաքրքրությունների ֆոնդ» փակ բաժնետիրական ընկերության նախահաշվով նախատեսված ծախսերի՝ բյուջեից ֆինանսավորման նպատակով դիտարկել «Ձեռնարկատեր+Պետություն հակաճգնաժամային ներդրումներ» փակ ոչ հրապարակային մասնագիտացված պայմանագրային ներդրումային ֆոնդին (այսուհետ՝ ֆոնդ) հատկացված 5 մլրդ դրամի չափով մնացորդի (շուրջ 1,7 մլրդ դրամի չափով) մասով ֆոնդի փայերի մարման հնարավորությունը, որի վերաբերյալ առարկություններ չեն ներկայացվել, և սույն նախագծով առաջարկող փոփոխությունները նպատակ ունեն հնարավորություն ստեղծել ֆոնդի ակտիվ ներդրումային ժամանակահատվածում ֆոնդի փայերի մարման հայտ ներկայացնելու համար։
1.1. Կարգավորման հարաբերությունների ներկա վիճակը և առկա խնդիրները
ՀՀ կառավարության 2020 թվականի մայիսի 21-ի «Տնտեսական երկարաժամկետ զարգացմանն ուղղված ծրագրերը հաստատելու մասին» N 771-Լ որոշմամբ   կանոնակարգվել է ՀՀ կառավարության նախատեսած 80 մլրդ դրամ հանրագումարով տնտեսական երկարաժամկետ զարգացմանն ուղղված ծրագրերի իրականացումը։
Ֆինանսատնտեսական նախարարական կոմիտեի 21.05.2024թ-ի նիստի N ԿԱ/160-2024 արձանագրության 22.1. կետով հանձնարարվել է մշակել ՀՀ կառավարության 21.05.2020թ. «Տնտեսական երկարաժամկետ զարգացմանն ուղղված ծրագրերը հաստատելու մասին» թիվ 771-Լ որոշման մեջ փոփոխություն կատարելու մասին նախագիծ, որով ՀՀ կառավարության անունից ներդրումային պայմանագիր կնքելու, ինչպես նաև ֆոնդի փայերի ձեռքբերման համար անհրաժեշտ փաստաթղթերի ստորագրելու լիազորությունները կվերապահվի ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտեին՝ Վարչապետի աշխատակազմի փոխարեն:
Գործող որոշմամբ Ծրագրի շրջանակներում նախատեսվում է կնքել ներդրումային պայմանագիր Հայաստանի Հանրապետության կառավարության՝ ի դեմս Վարչապետի աշխատակազմի և ֆոնդի կառավարչի միջև, միաժամանակ ֆոնդի փայերի ձեռքբերման համար անհրաժեշտ փաստաթղթերի ստորագրումը ևս վերապահված է Վարչապետի աշխատակազմին։ 
Գործող որոշման համաձայն ֆոնդի փայերի առաջին տեղաբաշխման պահից հաշված առաջին 5 տարին հանդիսանում է ֆոնդի ակտիվ ներդրումային ժամանակահատված, իսկ դրան հաջորդող 5 տարին՝ ֆոնդի ակտիվների իրացման (լիկվիդացիա) և պետության փայերի մարման ժամանակահատված, և առկա չէ կարգավորում ֆոնդի ակտիվ ներդրումային ժամանակահատվածում ֆոնդի փայերի մարման վերաբերյալ։ Մինչդեռ ներկայումս անհրաժեշտություն է առաջացել ֆոնդի հաշվին առկա 1,7 մլրդ դրամի չափով (որի մասով ներդրումներ իրականացնելու պարտավորություն դեռևս չի ստանձնվել) ներակայացնել ֆոնդի փայերի մարման պահանջ։
1.2. Առկա խնդիրների առաջարկվող լուծումները 
Նախագծի ընդունմամբ տնտեսական երկարաժամկետ զարգացմանն ուղղված ծրագրերի շրջանակում  ներդրումների իրականացման պետության կողմից կազմակերպություններին ֆինանսավորելու գործընթացի վարչարարության և ժամկետների կրճատման նպատակով ՀՀ կառավարության անունից ներդրումային պայմանագիր կնքելու, ինչպես նաև ֆոնդի փայերի ձեռքբերման և մարման համար անհրաժեշտ փաստաթղթերը ստորագրելու լիազորությունները կվերապահվի ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտեին։
2. Միջոցառման իրականացումից ակնկալվող արդյունքը
Նախագծի ընդունման արդյունքում տնտեսական երկարաժամկետ զարգացմանն ուղղված ծրագրերի շրջանակում ՀՀ կառավարության անունից ներդրումային պայմանագիր կնքելու, ինչպես նաև ֆոնդի փայերի ձեռքբերման և մարման համար անհրաժեշտ փաստաթղթերի ստորագրելու լիազորությունները կվերապահվի ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտեին, և հնարավորություն կստեղծվի ֆոնդի ակտիվ ներդրումային ժամանակահատվածում ֆոնդի փայերի մարման պահանջ ներկայացնել՝ այն գումարի սահմանում, որի մասով դեռևս ներդրումներ իրականացնելու պարտավորություն չի ստանձնվել։ 
ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտեն (այսուհետ՝ Կոմիտե) նախատեսում է «Հայաստանի պետական հետաքրքրությունների ֆոնդ» փակ բաժնետիրական ընկերության դուստր ընկերություն հանդիսացող «Ձեռնարկատեր+պետություն հակաճգնաժամային ներդրումների կառավարիչ» փակ բաժնետիրական ընկերության ֆոնդի հաշվից չտեղաբաշխված միջոցներից 1 700 000 հազ. դրամ գումարի չափով ներկայացնել ֆոնդի փայերի մարման հայտ, արդյունքում նշված գումարը փոխանցելով ՀՀ պետական բյուջե` նույն գումարի չափով բյուջեից «Հայաստանի պետական հետաքրքրությունների ֆոնդ» ՓԲԸ-ի պարտավորությունների մարման և 2024 թվականի պահպանման ծախսերի համար գումար հատկացնելու նպատակով (հիմք ընդունելով 2024 թվականի մարտի 14-ին ՀՀ վարչապետի գլխավորությամբ կայացած՝ «Հայաստանի պետական հետաքրքրությունների ֆոնդ» ՓԲԸ-ի հաշվետվության N Վ/35-2024 արձանագրության 3-րդ կետի պահանջները՝ Ընկերության գործունեությունը դադարեցնելու վերաբերյալ համապատասխան քայլերի ձեռնարկման վերաբերյալ)։ Սույն նախագծով առաջարկող փոփոխությունները Կոմիտեին լիազորություն կտան իրականացնել վերոնշյալ գործառույթը։
3. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտեի կողմից: 
4. Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին.
	«Հայաստանի Հանրապետության կառավարության 2020 թվականի մայիսի 21-ի N 771-Լ որոշման մեջ փոփոխություններ կատարելու մասին» ՀՀ կառավարության որոշման նախագծի պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին տեղեկանքի լրացման անհրաժեշտությունը բացակայում է, քանի որ պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացումներ կամ նվազեցումներ չեն նախատեսվում:
5. Կապը ռազմավարական փաստաթղթերի հետ Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
ՀՀ կառավարության որոշման նախագիծը բխում է ՀՀ կառավարության 2021 թվականի օգոստոսի 18-ի N 1363-Ա որոշմամբ հաստատված՝ Կառավարության 2021-2026թթ. ծրագիր  2. «Տնտեսություն» բաժնում ամրագրված կառավարության ստանձնած՝ Գործարար և ներդրումային միջավայրի բարելավում և դրանից բխող գործողությունների ծրագրի հանձնառություններից։
